
Erwin Ardüser, manader dal Radio Rumantsch, surdat la collecta rimnada a chaschun dal
concert da Nadal da la SRG SSR idèe suisse a Ruedi Haltiner, manader da fatschenta da
l’Argo Grischun. MAD

8avel Top Pop Rumantsch
– Corin en l’Orient

■ (cp) La retscha musicala Top Pop
Rumantsch dal RR è fin uss stada re-
servada a vuschs novizas u a gruppas
main enconuschentas. L’otgavla edi-
ziun fa qua in’excepziun. Questa giada
va il microfon ad ina vaira staila da la
chanzun moderna rumantscha: Corin
Curschellas intunescha la melodia
cun il titel exotic «Shaana (olma da va-
le)». I n’è betg l’emprima giada ch’ils dus
veterans s’entaupan en il studio da regi-
straziun – avant bunamain 25 onns ave-
van Corin Curschellas e Benedetto Vigne
gia collavurà sut il pseudonim ilaric Re-
zia Spontana. Ussa turna Corin ad inter-
pretar ina chanzun scritta dal Surmiran:
«Shaana (olma da vale)». Il num exotic

dal titel tradescha in’istorgia nunusitada.
Ina dunna da nossas regiuns envida ina
dunna d’in’autra cultura a sa fraternisar,
respectiv a sa sororisar. «Vè a malager, vè
a garager» animescha il refrain. Tenor Vi-
gne èsi stà il famus disput da las carica-
turas ad inspirar al tema. Ma la chanzun
evitescha da numnar ina cultura defini-
da, la «Shaana» po derivar dad x-insanua
or dal grond Orient. Impurtant è be l’ap-
pel ad in spiert deliberà, ad ina sensuali-
tad averta. La vusch matura da Corin
Curschellas è il garant che la chanzun na
giaja a finir en ina frivolitad bunmartga-
da. E pelvaira, sco che la «Shaana» tuna
qua, pudess ella bunamain esser ina
chanzun da Nadal. 

L’otgavel Top Pop Rumantsch è da la chantadura Corin Curschellas. MAD

Hans Hutter è mort
DA LINARD CANDREIA

■ La NZZ dalla dumengia ò igls 17 da
december communitgia la mort da
Hans Hutter, igl ancunaschaint cum-
battent svizzer durant la ghera burghe-
sa spagnola (1936–39). Hans Hutter è
mort an la ota vigliadetna da 93 onns
ed am ò fatg andamaint la viseta tar el
a Winterthur igl december 1999: «La sia
vousch agl telefon tunga giuvenila, igl
om dad 86 onns rachinta d’aspects tgi
pertotgan en evenimaint istoric digl pas-
so, savens tabuiso, er ainten las nossas
scolas: la Ghera burghesa an Spagna.
Ord vista da Hans Hutter, la prova gene-
rala per la sagonda ghera mundiala. Hut-
ter, egn da circa 700 Svizzers dalla vart
da chels tgi eran per la democrazeia. Igl
general Franco perancunter, cun ageid
massiv da Hitler e Mussolini, ò victoriso
ed instrado la dictatura – per decennis igl
sistem dominont an Spagna. 

El vigna a spitgier cun interess la nos-
sa viseta (rem. red. Martin Bundi ed igl
autour da questas lengias) giu la Bassa
per saveir communitgier ulteriours de-
tagls.

Hans Hutter, en om da statura pitsch-
na e cun en spiert ordvart veiv, ans pre-
schainta igl sies imperi, tgi el ò erigia an-
semen cugls sies frars, numnadamaintg
en affar d’autos da passa otganta amplu-
ias. La sala da conferenza ainten egna
dallas garaschas serva mintg’emda per li
da santupada cun ancunascheiders dalla
Spagna. Amprandia da mecanist, sa scu-
lo permanentamaintg an moda autodi-
dactica. Hans Hutter so ena ploma. È
resto modest ed è anc adegna persvadia
da chegl tg’el ò fatg. Igls dus onns an
Spagna scu suldo vignan ansomma betg
snaeas. I seia da star tar chegl tg’ins vegia
fatg, sa tgapescha, sainza blagar. 

E Hans Hutter ò via la sosa bregna da-
manevel, igls onns trenta a caschung
d’ena viseta an Teratudestga, essend sia
mamma ena Tudestga. Ed el è sa randia
cun 22 onns an Spagna ed ò lia esser niz-
zevel scu mecanist. Dalla vart digls Re-
publicans, dalla gisteia, dalla cun-
scienztga sociala.

En om cun talents multifars. Ainten
la sia tgesigna pendan differentas ovras
d’art, realisadas da Hans Hutter sez. Re-
gurdientschas d’unfanza. Territoris me-
diterrans an Spagna. Sa tgapescha, la
Spagna è stada nundumbrevlas gedas la
fegnameira da vacanzas. An curt taimp ò
igl anteriour mecanist d’autos ampran-
dia igl castiglian (1936) e sa mess an dis-
posiziun scu scolast per igls blers analfa-
bets spagnols d’antrouras, tgi nivan sot
las rodas er perveia da chella mancanza
elementara. 

Ans randagn alla sagonda alzada ed
antragn agl biro. Cò plagn ordinatours.
Spagna, Spagna, Spagna. E carungas cun
codeschs, tudestgs e spagnols. Heming-
way, Orwell… La Ghera spagnola, de-
scretga ed intercuretga digls pi differents
puncts da vista. Istoriografs fetschan da
taimp an taimp viseta e cattan en’accu-
mulaziun da saveida davart egna da ples
tragedias europeas digl davos tschenta-
ner. Hans Hutter commentescha, ra-
sponda – igl taimp passa mengia spert.
Er Grischuns seian stos participos alla
ghera cunter Franco. Ma surtot Tessines
tgi eran damanevel dall’Italgia faschista.
Lour devisa: Spindrar la democrazeia «ad
ogni caso» e sa render an Spagna. 

Hans Hutter spera anc adegna da neir
rehabilito uffizialmaintg. Chegl tg’igl ve-
va tutgia e blesso siva digl return dalla
ghera an Svizra: Mianc en tant igls deis
d’arrest, mabagn igl esser privo per en
taimp digl dretg da votar e vuschar.

E tottanegna observa schizont en vo-
cabulari rumantsch. El vegia magari
passanto las vacanzas agl Grischun an-
semen cun la sia donna. Per exaimpel an
Val Lumnezia. Ossa suonda en pitschen
referat davart la Battaglia da Lepanto
(1571), l’ovra monumentala ainten la
pleiv da Vella. Hans Hutter, igl meca-
nist d’auto ed autodidact. Va en po
schleta cunscienztga, e chegl scu scolast.
Da saveir en toc pi pac davart la batta-
glia da Lepanto tg’igl noss interlocu-
tour…»

Ord: Crappa da sulada – Pflastersteine, 
L. Candreia, Desertina, 2003.

